
် မိဘများသည် ကလေးတစ်ယောက်၏ ပညာရေးတွင် အရေးကြီးသော ကဏ္ဍတစ်ခုမှ ပါဝင်ပါသည်။ ကျောင်းများ 

အတွက် ACT လမ်းစဉ်၏  အခြေခံအကျဆုံး အပိုင်းမှာ မိဘများနှင့်ပူးပေါင်းလုပ်ဆောင်ပြီး  ကလေးများအား 
အကောင်းဆုံး ပညာရေးကို ပို့ချပေးရန်ဖြစ်သည်။ သင့်ကလေး၏ ပညာရေး နှင့် ကောင်းကျိုးသုခတို့နှင့် ပတ်သက်ပြီး 
ဆွေးနွေးရန် ကျောင်းသို့ အချိန်မရွေးလာရောက်နိုင်ပါသည်။

 
ကျောင်းသို့ လာရောက်လည်ပတ်ခြင်း
သင်သည် ဆရာ၊ဆရာမများနှင့် စကားပြောဆိုလိုပါu ကျောင်းရုံးခန်းသို့ ဆက်သွယ်ပြီး ရက်ချိန်း ရယူနိုင်ပါသည်။

ကျောင်းအများစုတွင် စာသင်နှစ်အစပိုင်း၌ ဆရာနှင့် မိဘများ တွေ့ဆုံသော ညနေပိုင်း အစီအစဉ်ရှိပါသည်။ ထိုတွေ့ဆုံပွဲတွင် 
သင်သည် ဆရာ၊ဆရာမနှင့် တွေ့ဆုံနိုင်ပြီး ကျောင်းနှင့်ပတ်သက်သော အထွေထွေသတင်းအချက်အလက်များကို ကြားသိနိုင် 
ပါသည်။စာသင်နှစ်၏ နောက်ပိုင်းကာလတွင် ကျောင်းအများစု၌ မိဘ၊ဆရာ တွေ့ဆုံမေးမြန်းပွဲများရှိပါသည်။ ထိုတွေ့ဆုံပွဲ၌ 
သင့်ကလေး၏ တိုးတက်မှုအခြေအနေများကို ဆရာ၊ ဆရာမနှင့် ဆွေးနွေးနိုင်လိမ့်မည်ဖြစ်ပါသည်။

စာသင်နှစ်အတွင်း ပြုလုပ်သော ကျောင်း၏ ဆောင်ရွက်လှုပ်ရှားမှုမျိုးစုံသို့ တက်ရောက်ရန်လည်း ကျောင်းမှ သင့်ကို ဖိတ်ကြား 
ပါလိမ့်မည်။

မူကြိုကျောင်းများနှင့် မူလတန်းကျောင်းများတွင် မိဘများကို ဖိတ်ကြားပြီး ဆရာနှင့် ကျောင်းသားများ စုံညီစုဝေးပွဲများကို 
မကြာခဏ ပြုလုပ်လေ့ရှိပါသည်။ ထိုစုဝေးပွဲများသည် ကလေးများအနေနှင့် သူတို့၏ အချို့သော လေ့လာသင်ယူမှုများကို 
မိဘများအား ပြသရန်အတွက် အခွင့်အရေး တစ်ခုဖြစ်ပါသည်။ ဥပမာ - ကလေးများသည် မိမိတို့ ရေးသားထားကြသော 
အကြောင်းအရာများကို မျှဝေပြောပြခြင်း၊ ဇတ်လမ်းများကို သရုပ်ဖော်ခြင်း၊ တေးသီချင်းများ သီဆိုခြင်းတို့ဖြစ်ပါသည်။ 
ကလေးများသည် သူတို့၏ မိဘများအား ပရိသတ်ထဲတွင် တွေ့မြင်ရခြင်းကို အလွန်နှစ်သက်ကြပါသည်။

အချို့သော ကျောင်းများမှ မိဘများအား စာသင်ခန်းများသို့ လာရောက်လေ့လာကြရန် ဖိတ်ခေါ်ကြပါသည်။ ထိုအစီအစဉ်များကို 
တစ်ခါတစ်ရံတွင် စာသင်ကြားရေး ခရီး သို့မဟုတ် စာသင်သားမှဦးဆောင်သော ဆွေးနွေးပွဲများဟု ခေါ်ဆိုလေ့ရှိပါသည်။ 
၎င်းတို့ကို ကျောင်းတစ်ခုစီ၌ မတူညီကွဲပြားသော အချိန်များတွင် ကျင်းပကြပါသည်။ တခါတရံတွင် မိဘများ ပိုမို လာရောက် 
နိုင်ကြရန်အတွက် ကျောင်းတက်ချိန်မတိုင်မီ နှင့် ကျောင်းဆင်းချိန်နောက်ပိုင်းတွင် ပြုလုပ်လေ့ရှိကြပါသည်။ ထိုသို့ စာသင်ခန်းသို့ 
လာရောက် လည်ပတ်ခိုက်  သင့်ကလေးသည် ကျောင်း၌ သူ၏ လုပ်ဆောင်နေမှုများနှင့် သင်ယူနေမှုများအကြောင်းတို့ကို 
သင့်အား ပြောဆို ပြသမည်ဖြစ်ပါသည်။

ကျောင်းများ၌ အားကစားပွဲတော်များနှင့် အခြားသော လူမှုအဖွဲ့အစည်းဆိုင်ရာပွဲများအား ကျင်းပကြပြီး မိဘများမှ ၎င်းတို့သို့ 
တက်ရောက်ကြရန် ကြိုဆိုပါသည်။

 
သင်၏ မူရင်းဘာသာစကားကို အသုံးပြုခြင်း
ဆရာ၊ ကျောင်းသား စုံညီစုဝေးပွဲများသို့ တက်ရောက်ရာ၌နှင့် ကျောင်းစာသင်ခန်းသို့ လာရောက်လည်ပတ်ရာ၌ သင့်အနေနှင့် 
အင်္ဂလိပ်ဘာသာစကားကို ပြောဆိုတတ်ရန် မလိုအပ်ပါ။ သင် စာသင်ခန်းသို့ အချိန်မရွေး လာသည့်အခါ၌ သင့်ကလေးသည် 
သူ၏ လုပ်ဆောင်မှုများကို သင့်အား ပြသနိုင်ပြီး သင့်အိမ်တွင် ပြောနေကြ ဘာသာစကားနှင့် သင့်အား ရှင်းပြနိုင်မည်ဖြစ်ပါသည်။

ACT အစိုးရ သည် ၄င်း၏ သတင်းအချက်အလက်များ နှင့် ဝန်ဆောင်မှုလုပ်ငန်းများကို တတ်နိုင်သမျှ လူအများဆုံးမှ 
ရရှိနိုင်ရေးအတွက် တာဝန်ခံယူထားပါသည်။ သင်၏ မူရင်း ဘာသာစကားသည် အင်္ဂလိပ်စာ မဟုတ်ဘဲ သင့်အနေနှင့် သင်၏ 
မူရင်း ဘာသာစကားနှင့် ပြောဆိုရန် ပိုပြီး ဟန်ကျမည်ဆိုလျှင်၊ သင့်အတွက် စကားပြန်တစ်ဦးကို ကျောင်းမှ စီစဉ်ပေးရန် 
တောင်းဆိုနိုင်ပါသည်။ သင်သည် ၎င်းအတွက် ငွေကုန်ကျမည် မဟုတ်ပါ။

ကျောင်းမှ စီစဉ်ပေးသော စကားပြန်တစ်ဦးနှင့်အတူ မိဘ၊ဆရာ တွေ့ဆုံမေးမြန်းပွဲသို့ သင် တက်ရောက်နိုင်ပါသည်။ 
အကယ်၍ သင့်အနေနှင့် အချိန်မရွေး အကြောင်းအရာတစ်စုံတစ်ခုကို တင်ပြရန် သို့မဟုတ် မေးမြန်းရန် လိုအပ်လာပါက 
ဘာသာပြန်ခြင်းနှင့် စကားပြန်ခြင်း ဝန်ဆောင်မှုကို အသုံးပြုရန် ကျောင်းအား တောင်းဆိုနိုင်ပါသည်။ ယေဘုယျအားဖြင့် ထို 
စကားပြန်များသည် တယ်လီဖုန်းဖြင့် ဝန်ဆောင်ပေးကြပါသည်။

စကားပြန်များကို Translating and Interpreting Service (TIS) (ဘာသာပြန်ခြင်း နှင့် စကားပြန်ခြင်း ဝန်ဆောင်မှု အဖွဲ့အစည်း) 
မှတဆင့် စီစဉ်ပေးပါသည်။ ၎င်းတို့၏ တယ်လီဖုန်းနံပါတ်မှာ ၁၃၁ ၄၅၀ ဖြစ်ပါသည်။

ဘာသာပြန်ခြင်းနှင့် စကားပြန်ခြင်း ဝန်ဆောင်မှု အဖွဲ့အစည်းတွင် ဘာသာစကားမျိုးကွဲ ၁၆၀ ကျော်နှင့်  ဝန်ဆောင် ပေးပါသည်။ 
သူတို့၏ ဝန်ဆောင်မှု အကြောင်းကို သင်၏ မူရင်းဘာသာစကားဖြင့် ရေးသားထားချက်များအား ဤ အင်တာနက်စာမျက်နှာတွင် 
ဝင်ရောက်ဖတ်ရှုနိုင်ပါသည်။

အင်္ဂလိပ်ဘာသာစကားအား နောက်တိုး ဘာသာစကား သတ်မှတ်ခြင်း  
သို့မဟုတ် ဒေသသုံး ဘာသာစကားအား အလေးထားသော ပညာရေး

https://www.tisnational.gov.au/


မိဘများအတွက် နောက်တိုး ဘာသာစကားဖြစ်သော အင်္ဂလိပ်ဘာသာစကား/ဒေသသုံးဘာသာစကားနှင့် ပတ်သက်သည့် အကြံပြုချက်များ 2

ကျောင်းနှင့်ပတ်သက်၍ သင်၏ကလေးကို ကူညီပေးခြင်း
အကယ်၍ သင့်ကလေးသည် အင်္ဂလိပ်ဘာသာစကား အရေး၊ အဖတ်၊ အပြောများကို သင်ယူနေဆဲဖြစ်ပါလျှင် ယင်းကလေးများအား အင်္ဂလိပ် 
ဘာသာစကားကို နောက်တိုးဘာသာစကားတစ်ခုအဖြစ် သင်ယူနေသူများ အဖြစ်သတ်မှတ်ပြီး သူတို့၏ သင်ယူမှုကို ထောက်ကူပေးရန်အတွက် 
ကျောင်းမှ ထပ်ဆောင်းပံ့ပိုးပေးပါသည်။

သင်၏ကလေးသည် ကျောင်းတွင် စာလိုက်နိုင်ရန် သင့်အနေနှင့်လည်း ကူညီနိုင်ပါသည်။အကောင်းဆုံးနည်းလမ်းများအနက် တစ်ခုမှာသင်၏ 
မူရင်းဘာသာစကားဖြင့် ကလေးနှင့် ဆက်လက်စကားပြောဆိုနေရန်ပင်ဖြစ်သည်။  သင်၏ မူရင်းဘာသာစကားကို ဆက်လက် ပြောဆိုနေခြင်း 
အားဖြင့် ဘာသာစကား အသစ်တစ်ခုကို လေ့လာသင်ယူရာတွင် အလွန်အထောက်အကူရကြောင်း ကျွမ်းကျင်သူများမှ လေ့လာတွေ့ရှိထားပါသ
ည်။သင့်အိမ်တွင်ပြောသော မူရင်းဘာသာစကားဖြင့် အရေး၊ အဖတ်တို့ကို သင်ယူနေခြင်းသည် သင့်ကလေးမှ အင်္ဂလိပ်ဘာသာစကား အရေး၊ 
အဖတ်တို့အား သင်ယူနေခြင်းကိုလည်း ကူညီရာရောက်ပါလိမ့်မည်။ သင့်ဘာသာစကားနှင့် ရေးသားပြောဆိုထားသော စာအုပ်များ၊ သတင်းစာများ၊ 
ဗီဒီယိုအခွေများ၊ ရုပ်မြင်သံကြားအစီအစဉ်များ၊ ပြပွဲများ ကဲ့သို့သော အရာများသည် သင်၏ မူရင်းဘာသာစကားကိုလည်း ဖွံ့ဖြိုးတိုးတက်စေပါသည်။ 
ကလေးများသည် မူရင်းဘာသာစကားမှ ရရှိသော သူတို့၏ ကျွမ်းကျင်မှုများအား အင်္ဂလိပ်ဘာသာစကားကို လေ့လာရာတွင် အကူအညီရရေး 
အတွက် အသုံးပြုကြသည်။ သင်၏ မူရင်းဘာသာစကားကို အသုံးပြုခြင်းအားဖြင့် သင်နှင့် သင့်ကလေး၏ ဆက်ဆံရေးကိုလည်း ပိုမိုခိုင်မာစေပါသည်။

ကျွန်ုပ်၏ကလေး ကျောင်းတွင် ဘာကို သင်ယူရမည်နည်း။
ကျောင်း၌ စာသင်ကြားပေးမှုအားလုံးကို ကျောင်းသုံးဖတ်စာအုပ်များမှ တဆင့်သာ ပို့ချပေးသည်မဟုတ်ပါ။ ဆရာ၊ ဆရာမအများစုသည် 
ကလေးများအား လက်တွေ့လုပ်ဆောင်မှုများအရ ပညာတတ်မြောက်စေလိုကြပါသည်။ သို့ဖြစ်၍ ကျောင်းစာသင်ခန်းများတွင် ကလေးများ 
လုပ်ကိုင်ဆောင်ရွက်ကြသော လှုပ်ရှားမှုပေါင်း မြောက်မြားစွာ ရှိပါသည်။

သြစတြေးလျား ကျောင်းများရှိ ကျောင်းသား၊ ကျောင်းသူများ အားလုံးသည် သြစတြေးလျား သင်ရိုးညွှန်းတမ်းတွင် ပါဝင်သော အကြောင်းအရာ 
များကို လေ့လာကြရပါသည်။ သြစတြေးလျား သင်ရိုးညွှန်းတမ်းတွင် လက်ရှိပါဝင်သော ဘာသာရပ်များမှာ အောက်ပါတို့ဖြစ်ပါသည်။အင်္ဂလိပ်စာ

•	 သချာင်္
•	 လူသားသဘာဝ နှင့် လူမှုရေးသိပ္ပံ
•	 သိပ္ပံ
•	 ဖန်တီးမှု အနုပညာ
•	 ကျန်းမာရေးနှင့် ကိုယ်လက်ကြံ့ခိုင်ရေး
•	 အသုံးချနည်းပညာများ
•	 ဘာသာစကားများတို့ဖြစ်ပါသည်

သြစတြေးလျား သင်ရိုးညွှန်းတမ်းတွင် ပါဝင်သော အကြောင်းအရာများကို အင်တာနက် စာမျက်နှာတွင် လူတိုင်း လေ့လာဖတ်ရှုနိုင်ပါသည်။ 

ကျွန်ုပ်၏ ကလေး အိမ်စာလုပ်ရမည်လား။
ကျောင်း တစ်ကျောင်းစီတွင် အိမ်စာနှင့်ပတ်သက်၍ ကိုယ်ပိုင်မူဝါဒ ရှိပါသည်။ အိမ်စာနှင့်ပတ်သက်ပြီး ဆရာများ၏ မျှော်မှန်းထားချက်များကို 
သိရှိရန်အတွက် ကလေး၏ အတန်းပိုင်ဆရာနှင့် စကားပြောဆိုပါ။ အကယ်၍ သင့်ကလေးသည် လုပ်ရမည့် အိမ်စာကို နားမလည်နိုင်ပါက 
ထိုအကြောင်းကို ကလေး အတန်းပိုင်ဆရာနှင့် ပြောဆိုဆွေးနွေးသင့်ပါသည်။ အချို့သော ကျောင်းများတွင် ကလေးများ အိမ်စာလုပ်ရာ၌ 
အပိုဆောင်းအကူအညီ ရရှိရေးအလို့ငှာ အိမ်စာအတွက် ကူညီပေးသော အစီအစဉ်များရှိပါသည်။

စိတ်ပျော်ရွင်မှုနှင့် နှစ်သက်မှုအတွက် အိမ်တွင် စာအုပ်များဖတ်ခြင်းသည် ကျောင်း၌ သင်ယူမှုကို အထောက်အပံ့ဖြစ်စေသောအလွန်ကောင်း
မွန်သည့် နည်းလမ်းတစ်ခုဖြစ်ပါသည်။ သင့်ကလေးကို သင်ကိုယ်တိုင် စာဖတ်ပြခြင်း၊ သို့မဟုတ် ကလေးနှင့် စာအတူတူဖတ်ခြင်း၊ သို့မဟုတ် 
ကလေးများကိုယ်တိုင် ဖတ်ရှုခြင်းများကို သင် ဆောင်ရွက်ပေးနိုင်ပါသည်။ ကလေးများသည် အခြားသူများက ဖတ်ပြထားသည့်အသံကို အသံသွင်း 
ယူထားသော အသံထွက်စာအုပ်များအားလည်း နားထောင်နိုင်ပါသည်။ စာအုပ်များကို ကျောင်းစာကြည့်တိုက် သို့မဟုတ် ဒေသခံ အများပြည်သူ 
စာကြည့်တိုက်မှလည်း အခမဲ့ ငှားရမ်းနိုင်ပါသည်။

ကျောင်းတွင် လေ့လာရေးခရီးထွက်ခြင်းများ ဘာကြောင့် အလွန်များရသလဲ။
လေ့လာရေးခရီးထွက်ခြင်း (ဝါ) ကျောင်းပြင်ပနေရာများသို့ သွားရောက်လည်ပတ်ခြင်း၊စခန်းချ ညအိပ်ခရီးထွက်ခြင်းများသည် သြစတြေးလျား 
ကျောင်းများတွင်ပုံမှန် ပြုလုပ်နေကျ ဖြစ်ပါသည်။ ၄င်းတို့သည် ကျောင်းသားများ လေ့လာသင်ယူမှုအတွက် အရေးကြီးပါသည်။ကလေးများသည် 
ကျောင်းစာသင်ခန်း၌ အသုံးပြုနိုင်သော ဗဟုသုတ အသစ်များစွာကို ထိုခရီးစဉ်များ၌ လေ့လာသိရှိနိုင်ပါသည်။ လေ့လာရေးခရီးများသည် အတန်း 
ဖော်သူငယ်ချင်းများ၊ ကျောင်းဝန်ထမ်းများနှင့် အပြုသဘောဆောင်သော ဆက်ဆံရေးကို တည်ဆောက်နိုင်ရန် သင့်ကလေးအတွက် အခွင့်ရေးကော
င်းတစ်ခုလည်းဖြစ်ပါသည်။လေ့လာရေးခရီးထွက်ခြင်းများ၊ စခန်းချ ညအိပ် ခရီးထွက်ခြင်းများတွင် သင့်ကလေး၏ ပါဝင်မှုကို ပံ့ပိုးအားပေးခြင်းသည် 
သင့်ကလေး၏ ပေါင်းသင်းဆက်ဆံရေးနှင့် ပညာရေး အပိုင်းနှစ်ခုလုံးအား အကျိုးပြုပါလိမ့်မည်။ ကျောင်းလေ့လာရေး ခရီးထွက်ခြင်းများကို ကျောင်း 
ချိန်များတွင် ပြုလုပ်လေ့ရှိပြီး စခန်းချ ခရီးထွက်ခြင်းများကို ညအိပ်ခရီးအဖြစ် ထွက်လေ့ရှိပါသည်။ ထိုအစီအစဉ်တိုင်းတွင် ကျောင်းမှ ဆရာ၊ 
ဆရာမများသည် ကလေးများနှင့်အတူ အမြဲလိုက်ပါကြပါသည်။

လေ့လာရေးခရီးထွက်ရန်၊ စခန်းချ ညအိပ် ခရီးထွက်ရန် သင့်ကလေးအား ခွင်ြ့ပုခြင်းအတွက် ခွင့်ပြုချက်ပုံစံစာရွက်တွင် သင် လက်မှတ်ရေးထိုး 
ပေးရပါမည်။ အကယ်၍ သင်သည် ထိုအစီအစဉ်များအကြောင်းကို လုံလောက်စွာ နားမလည်၊ သေချာစွာ သဘောမပေါက်ပါက ကျောင်းအနေနှင့် 
ဘာသာပြန်ဝန်ဆောင်မှုကို အသုံးပြုရန်အတွက် တောင်းဆိုရန် မမေ့ပါနှင့်။

လေ့လာရေးခရီးထွက်ခြင်းများ၊ စခန်းချ ညအိပ်ခရီးထွက်ခြင်းများနှင့် ပတ်သက်ရာ ကုန်ကျစရိတ်များကြောင့် သင့်ကလေး ပါဝင်နိုင်ရန်အတွက် 
အခက်အခဲဖြစ်နေပါက ကျောင်းဝန်ထမ်းနှင့် ဆွေးနွေးပါ။ သင့်ကလေးအနေနှင့် ယင်းအစီအစဉ်များတွင် အခြားနည်းလမ်းများအရ ဆက်လက် 
ပါဝင်ဆင်နွှဲနိုင်ရန် ကျောင်းများစွာမှ စီစဉ်ပေးတတ်ပါသည်။

